
M120: Jingstes Gericht, Hamburger

—[...] daz vore ougen .

wir dorften uns selten vréuwen .

diz kint in der muoter hxte ez witze .
ez mohte des tages erschricken .

s6 kument di engele in den liiften gevaren .
unde bringent ein kriuze getragen .
schoene unde ltter dir nach kumet
mennischliche der himelische kiininc
unde sitzet zuo gerihte

in siner mankrefte .

unde umbe in sine heiligen .

daz si urteilen

iegelichez néch siner anedéht .

unde dar nich ez gelebet hit .

s6 ouget er sine wunden

an siner siten . an sinen vuozen . an sinen handen .
danne sal ein iegelich ouge .

got unseren hérren schouwen .

als in di juden viengen .

unde an daz kriuze hiengen .

daz er switzete bluot .

daz man in bant . daz man in sluoc .
s6 er ouget alle sine not .

di er leit unde ouch den tot .

unde sprichet “sich mennische waz ich durch dich geliten han .

sage waz hés di durch mich getin
s6 tuot man GOf di buoch .

dé ane stét unser tit . si si tibel oder guot .
danne wirdet erscheinet .

wer nli got mit herzen meinet .

di herzen unde lip ni entreinent .
wie heize di danne weinent .

s6 si vore in geschriben sehent

wie si tuont . wie si n{ lebent .

ez en ist niet s6 hzxle .

ez en werde wole offenbzre .

ez si tibel oder guot .

s6 man di buoch Gf tuot .

s6 man di buoch entsliuzet . unde breitet .
unde di toten urteilet

al dar nich di buoch sagent .

s6 vrouwent sich di wole gelebet hint .
swer wile daz [man] danne sine schande niet en sehe .
der habe nt riuwe unde bejehe .

swes wir n{i zuo bihten kumen .

daz wirdet danne verholen .

swes wir nl niet bejehen .

daz sal danne alle di werelt sehen .

ouwé der schanden unde des leides

des genuoge liute niet einez

danne solen liden .

die ire siinde nti sich schament bihten .
wie si solen schrien .

s6 got unde di heiligen beginnent spiwen .
gein deme stanke ire unreinicheite .

danne wolten si ire siinden hin bejehen .
s6 got di buoch ane gesihet .

unde eines iegelichen mennischen leben geliset .
s6 kéret er sich zuo der zesewen hant .

zuo den di ime gedienet hint

unde sprichet “kument mine vile lieben kint .
zuo den himelischen gendden . di iuch bereitet sint .
von der werelte aneginne .

wande ir titent minen willen .

kument mine vile lieben kint .

ich bin iuwer vater ir bint

di ich erloeset hin . von der helle not .

ich bin mennische unde got .

des iuwer herze ie hit gegeret

des werdent ir alles n geweret .

ir bint di durch di ich den tot leit .

ich sal iuch ougen mine schoenheit .

ich sal iuch ougen mine hérschaf ”

danne endet unser ungemach .

di zuo der linken hant stént .

di heizet er in daz éwige viur gén .

da niet en ist danne ach weinen unde wé .
dannen {iz en kument si niemer mé .

s6 gét ez an ein scheiden .

s gt ez an ein weinen .

sO schrient si “hérre hérre .

stiezer schepfare .

war solen wir n{i vile armen

laz dich unser nét erbarmen .

unde tuo uns etelichen rit .

uns riuwet unser missetat .”

Referenzkorpus Mittelhochdeutsch v2.0 (https://linguistics.rub.de/rem)


https://linguistics.rub.de/rem

M120: Jungstes Gericht, Hamburger

Normalisierter Lesetext

0,87
0,88
0,89
0,90
0,91
0,92
0,93
0,94
0,95
0,96
0,97
0,98
0,99
0,100
0,101
0,102
0,103
0,104
0,105
0,106
0,107
0,108
0,109
0,110
0,111
0,112
0,113
0,114
0,115
0,116
0,117
0,118
0,119
0,120
0,121
0,122
0,123

sO antwiirtet unser hérre

der riuwe ist ndi zuo spzte .

di porten sint beslozzen .

hier en mac nieman mé Gz joch in .

ich en weiz wer ir bint .

ir sint des tiuveles kint .

gént dér ir gedienet hint

in der vinsternisse lant

von mir mine viende

d6 wirdet man weinente unde schriente .

s6 si vile geweinent unde geschrient . zuo unserme hérren .

unde er in den riigge beginnet kéren .
s0 schrient si di guoten ane .

daz si hier helfen unde got manen .
daz er ire genide wolle héin .

s6 weinet manic wip unde man .
swer den anderen do6 erkennet

der recket ime di hende

unde sprichet hilf mir vriunt hérre
d6 wirdet manic betelxre .

s6 sprechent si . “ja sint ir di . di ire schepfare
hiten . unmere .

durch juweres libes semfticheit .

wi ist nd juwer tippicheit .

nd hit si ende genomen .

wir en miigen iuch niet zuo helfen kumen .
dér ir gedienet hint . dar gént .
wande ir gesehent uns niemer mé .
der vriunt en si di nie s6 guot .

in dunke iet selbe wénic genuoc .

ob er iet gote gedienet hit .

tuont alle wole ez ist min rit .

s6 gét ez an ein scheiden .

sO g€t ez an ein weinen .

s6 si danne von ein varent

s6 hiulent di boesen unde karent .

si windent ire —[...]

